
GOUVÈNÈ CUOMO ANONSE DEMARAJ PWOJÈ RENOVASYON MACHE PIBLIK 

NAN VIL ROCHESTER 
 

Mache istorik ap sipòte plizyè santèn djòb ak aktivite antreprenarya pou endistri 
agrikòl  

 
Pwojè a konplete “Finger Lakes Forward” – anprent inisyativ Revitalizasyon 
Upstate ki gen siksè nan rejyon an pou devlope ekonomi an epi kreye nouvo 

opòtinite 
 
 
Gouvènè Andrew M. Cuomo jodia te anonse yon pwojè renovasyon ak amelyorasyon 
$8 milyon pou elaji enfrastrikti Mache Piblik Vil Rochester, ekipman ak achitekti. Mache 
piblik ke vil Rochester òganize te sèvi kominote a depi 1905 avèk vandè yo kap ofri 
pwodui fre, spesyalite etnik, atik spesyalite, machandiz jeneral ak plis ankò nan sant 
iben vil la. Mache a te resevwa $2 milyon ki soti nan Depatman Agrikilti ak Mache, $2 
milyon nan Empire State Development apre seleksyon l kòm yon pwojè priyorite pa 
Konsèy Devlopman Ekonomik Rejyonal Finger Lakes ak $500,000 nan lajan adisyonèl 
eta ki garanti pa Manm Asanble David Gantt.  
 
Senatè Joseph Robach ak Majistra Rochester Lovely Warren te rejwenn Gouvènè 
Adjwen Kathy Hochul nan seremoni demaraj la. Wap jwenn kontrandi pwojè 
renovasyon ak mizajou Mache Piblik la isit la. 
 
“Mache Piblik Rochester te bay bon jan kalite pwodui lokal pou rejyon an pandan lap 
stimile aktivite ekonomik,” te deklare Gouvènè Cuomo. “Finansman sa ap chita sou 
siksè Mache a nan atire envestisman epi sipòte nouvo opòtinite pou agrikiltè ak founisè 
New York yo epi kenbe ekonomi agrikòl New York ale delavan.”  
 
“Mache Piblik Rochester esansyèl pou ekonomi rejyon an ak yon peyizaj istorik kap jwe 
yon wòl enpòtan nan lavi fanmi yo ki depann sou pwodui ak sèvis li yo. Nou fyè dèske 
nou fè pati nan pwochen faz kwasans ak siksè l,” te deklare Gouvènè Adjwen Kathy 
Hochul. “Atravè konsèy devlopman rejyonal gouvènè a nap revitalize Upstate nan bati 
sou pwen fò ke nou te andire pandan plizyè jenerasyon, menm jan avèk Mache a, e li 
gratifyan pou nou wè dewoule pwochen chapit istwa sa.” 
 
“Mache Piblik Vil Rochester te yon sant komès ak kilti kap selebre vil nou an pou 111 
ane,” te deklare Majistra Vil Rochester Lovely Warren. “Mache a se yon kote moun 
tout orijin nan lavi a rasanble ansanm pou achte, manje ak selebre. Nouvo pwojè 
anbisye sa a ap fè Mache ke nou renmen anpil la vin pi bon ak pozisyone l pou lavni. 
Mwen ta renmen remèsye Gouvènè Adjwen an ansanm avèk patnè nou yo nan 

gouvènman Eta pou efò yo nan ede finanse amelyorasyon nan trezò iben piblik sa. 
Envestisman tankou sa ap ede kreye yon anviwonman ki pi solid pou plis travay ak 
katye ki pi dinamik ak pi bon opòtinite edikasyon.” 
 
Premye faz pwojè a ap gen ladan sèvis piblik, renovasyon pave ak twotwa ak 
konstriksyon yon nouvo kouvèti, abri eksteryè ki pral pèmèt 48 nouvo founisè nan 
Mache a. Li pral modelize etwatman nan konsepsyon ak lokasyon yon abri orijinal nan 
1904 ki te demoli nan 1963. Depi abri a fini, vandè yo ki nan abri enteryè aktyèl la ap 
deplase tanporèman nan nouvo abri eksteryè ki fenk konstwi a pandanke abri enteryè a 
ap ranplase avèk nouvo brik ak estrikti anvè. Etablisman twalèt anplis ap ajoute dèyè 
nouvo abri enteryè a, ak kat kyòs pou manje ap chanje an nouvo strikti pèsonalize ki 
fabrike apati resipyan annasye ki anbale e ki gen yon lòt itilizasyon.  
 
Anjeneral, pwojè a prevwa pou l pran apeprè 18 mwa pou l fini e lap ogmante patronaj 
nan Mache a pandan tout ane a, kondwi a yon estimasyon $8 milyon nan lavant anyèl 
ak plis opòtinite antreprenarya pou agrikiltè ansanm avèk founisè manje fre yo. Plis 
pase 100 agrikiltè Eta New York se vandè nan Mache Piblik Rochester a. 
 
“Mache Piblik Rochester te yon patnè enpòtan pou Depatman an,” te deklare 
Komisyonè Depatman Agrikilti ak Mache Eta New York Richard A. Ball. “Se pi gwo 
mache kap patisipe nan pwogram chèk FreshConnect nou an, ki bay Nouyòkè 
defavorize yo aksè a manje fre, manje ki grandi lokal epi ede agrikiltè yo rive jwenn 
novo kliyan.  Depatman an fyè pou l sipòte agrandisman pwojè sa epi bati sou siksè l.” 
 
“Mache Piblik Rochester a benefisye vil la nan sipòte travay ki gen rapò avèk agrikilti, 
bay aksè ki pi nesesè pou manje fre epi akeyi touris,” te deklare Komisyonè ak PDG 
Empire State Development Howard Zemsky. “Lè nou envesti nan pwojè tankou sa 
Mache Piblik la ap envesti nan kominote nou yo.” 
 
Mache a ap rete ouvè nan jou ak lè regilye l — Madi ak Jedi de 6 a.m. jiska 1 p.m. e 
Samdi yo apati 5 a.m. jiska 3 p.m.—pandan tout pwojè a. Yo te bay plis espas 
estasyonman nan louvri lekòl pre-segondè Freddie Thomas ki toupre a (Scio Street) 
nan Samdi ki frekante anpil yo; e Mache a ap yon fwa ankò fonksyone gratis navèt 
trolley pou transpòte kliyan yo ale retou nan espas pakin Mache a ke Vil la posede. 
 
Mache a dispoze de pi gwo pwogram asistans nitrisyon siplemantè mache kiltivatè nan 
peyi a avèk preske $1 milyon nan asistans ke yo reklame chak ane. Rechèch 
konsomatè te montre tou ke Mache a atire anpil touris patikilyèman depi American 
Farmland Trust te resevwa tit “America’s Best Farmers’ Market” nan Mache a nan 2010.  
 
Ko-Prezidan Konsèy Devlopman Ekonomik Rejyonal Finger Lakes, Prezidan Kolèj 
Kominotè Monroe Anne M. Kress ak PDG Wegmans Food Markets, Danny 
Wegman te deklare, “Antanke youn nan mache piblik ki pi ansyen nan peyi a, Mache 
Piblik Rochester a se yon pilye nan kominote nou an, pote bon jan kalite manje pou 
rezidan ansanm avèk vizitè yo ki soti nan tout oryantasyon nan lavi a. Konsèy Rejyonal 
la te sipòte pwojè renovasyon ak amelyorasyon akoz potansyèl enpòtan Mache a pou l 
yon katalis pou envestisman prive nan katye a e lap kontinye kolabore avèk agrikiltè Eta 
New York yo, pwodiktè manje ak detayan yo.” 

Lidè Majorite Asanble a, Joseph D. Morelle te deklare, “Avèk envestisman enpòtan 
sa ki kounye a anplas, Mache Piblik Vil Rochester a ap pi byen pozisyone pou sipòte 
kontinwite devlopman nan sistèm manje rejyonal nou an, akselere revitalizasyon katye 
avwazinan an, devlope ekonomi lokal nou an epi asire aksè a bon jan kalite manje nan 
popilasyon iben nou an. Mwen aplodi Gouvènè Andrew Cuomo, pou angajman 
kontinyèl li nan kominote nou an e mwen remèsye kòlèg mwen yo nan Konsèy 
Devlopman Ekonomik ansanm avèk anpil patnè nan kominote a paske yo te mete 
ansanm dèyè yon vizyon inifye pou Mache Piblik la.” 
 
Senatè Joe Robach, te deklare, “Sa a se yon gwo envestisman nan Vil Rochester e 
Mache Piblik Rochester, ki atire plizyè milyon moun toupatou nan rejyon nou an chak 
semèn. Renovasyon $8 milyon sa ap amelyore sèvis ak ekipman pou kliyan mache yo 
ansanm avèk founisè yo, fè eksperyans Mache Piblik Rochester a vin pi agreyab pou 
tout moun.” 
 
Senatè Richard Funke te deklare, “Rochester pa tap menm jan san gwo Mache Piblik 
la, sa ki se sant kominote nou an e li toutan klase kòm youn ki pi bon nan kalite sa nan 
tout peyi a. Non sèlman Mache a bay pwodui fre, pwodui a bon mache pou plizyè 
santèn fanmi kap travay nan sant Vil nou an, lap ede tou atire travay ak envestisman isi 
la nan amelyore kalite lavi elve nou an. Mwen kontan paske envestisman enpòtan Eta 
ap ede sipòte amelyorasyon enpòtan nan Mache a e mwen remèsye Majistra Warren, 
Gouvènè Cuomo, ansanm avèk tout kolaboratè ki te patisipe yo.” 
 
Manm Asanble David Gantt te deklare, “Mache Piblik la se yon pati enpòtan nan 
byennèt kiltirèl ak ekonomik Rochester. Fè amelyorasyon sa yo ap yon gwo stimilan 
pou kominote nou an.” 
 
Akselere Finger Lakes Delavan  
Anons jodia konplete "Elan Finger Lakes,"anprent konpreyansif rejyon an pou jenere 
kwasans ekonomik solid ak devlopman kominotè. Eta a deja envesti plis pase $3.4 
milya nan rejyon an depi 2012 pou sipòte plan li – envesti nan ensdistri enpòtan ki gen 
ladann fotonik, agrikilti ak pwodiksyon manje, ak manifakti avanse. Jodia, chomaj 
desann nan nivo ki pi ba depi avan Gran Resesyon an; enpo sou revni pèsonèl ak 
antrepriz desann; epi biznis yo ap chwazi kote tankou Rochester, Batavia ak 
Canandaigua kòm destinasyon pou yo grandi ak envesti. 
 
Kounye a, rejyon an ap akselere Finger Lakes Forward avèk yon envestisman Eta $500 
milyon atravè Inisyativ Revitalizasyon Upstate la, Gouvènè Cuomo te anonse an 
Desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 bilyon – e plan rejyon an, jan yo te soumèt li, pwofite jiska 8,200 
nouvo djòb. Plis enfòmasyon disponib la. 

